
TEMA 1. Historia da normativizacion: a construcion da variedade estiandar. Interferencias e
desviacions da norma.

Enténdese por normativizacion o proceso de elaboracion dunha norma estandar da lingua que
sirva como modelo de correccion a todos os falantes nos usos cultos e formais, tanto orais coma
escritos. Tratase de crear unha gramatica e de establecer as normas ortograficas e morfoldxicas, asi
coma o léxico correcto que debemos empregar. Na maioria das linguas roménicas o proceso de
construcioén da variante estandar levouse a cabo desde o século XVI, pero no caso do galego, os
primeiros intentos reméntanse ao século XIX, cando empezou a recuperarse como lingua literaria.
No proceso de normativizacion do galego distinguense catro etapas:

1. Galego popular e dialectal (século XIX). Os autores do Rexurdimento carecen dunha norma
(descofiecen a literatura medieval), polo que empregan a lingua oral da sta zona, seguindo a
ortografia casteld e empregando un Iéxico inzado de dialectalismos, vulgarismos e castelanismos.
Conscientes da necesidade dunha norma comun, aparecen as primeiras gramaticas e dicionarios,
pero carecen de rigor.

2. Galego enxebrista ou diferencialista (etapa de preguerra). Ten a sua orixe na intencién dos
autores das Irmandades e do Grupo No6s de diferenciar o galego escrito do castelan. Este obxectivo
lévaos a empregar numerosos cultismos, hipergaleguismos, arcaismos e lusismos, ao tempo que
eliminan os dialectalismos. Nesta etapa inténtase a estandarizacion do galego coas Normas para a
unificacion do idioma galego, publicadas polo SEG en 1933, pero que non chegaron a
consolidarse. A RAG tampouco conseguiu elaborar unha gramatica nin un dicionario.

3. Galego protoestandar (1936-1980). A Editorial Galaxia elaborou nos anos 50 unhas normas
internas que servisen de referencia aos escritores. En 1970, a RAG e o ILG publican Normas
ortogrdficas para a unificacion do idioma galego. Buscébase simplificar a ortografia e a gramatica
e corrixir progresivamente os excesos de diferenciacion do castelan da etapa anterior.

4. Galego estandar (1980 & actualidade). O galego convértese en lingua cooficial co Estatuto de
Autonomia do ano 1981, comezando a usarse en ambitos dos que estaba desterrado: ensino,

Administracion, medios de comunicacion... Isto esixia a elaboracion dunha norma estandar. En



1982, 0 ILG e a RAG publican Normas ortogrdficas e morfoloxicas do idioma galego, aprobadas e
aceptadas como oficiais pola Xunta de Galicia. Esta normativa tivo reaccions en contra por parte do
reintegracionismo, defensores dun maior achegamento ao portugués. A pretendida solucion a este
enfrontamento chegou coa modificacion das normas en 2003, introducindo cambios que serviron
de achegamento.

A norma estandar debe excluir as desviacions da norma e as interferencias.

As desviacions da norma son todas as formas que non coinciden co estandar:

- Dialectalismos. Son formas propias dunha area xeografica concreta. Fonéticos (sapato, ghato,
truita, muito) € morfoldxicos (o irmao, os ladrois, iste...).

- Vulgarismos. Deformacions propias da lingua oral coloquial: esame, verda, probe, perfeuto, vran,
pra, sasenta.

- hipergaleguismos ou hiperenxebrismos. Palabras galegas coincidentes co castelan que son
deformadas por diferencialismo: convinte, ambente, primaveira, escea, medicifia, sinceiro, a
pesares, a partires...

- Arcaismos. Formas en desuso exclusivas dos usos formais: vegada, ren, conquerir, cor...

As interferencias son prestamos innecesarios, elementos lingiiisticos para os que xa existe unha
palabra propia na lingua receptora. No caso do galego, os castelanismos son a interferencia mais
frecuente, ainda que na actualidade son moitas tamén as interferencias do inglés (anglicismos).
Tipos:

- Os castelanismos léxicos: son os mais abundantes, substituindo as formas propias e convivindo
con elas pero restrinxindo o seu significado (billa- grifo, vasoira-escoba, tixola- sartén...), creando
formas erroneas de apariencia galega (conexo, cexa, antoxo...), potenciando 0s sindénimos
coincidentes co castelan (enfermo- doente, labios- beizos) e os termos de significado xeral en
detrimento dos especificos galegos (ultimo- derradeiro; romper- esnaquizar, rachar, crebar...).

- castelanismos fonéticos: non distincion, por exemplo, de vogais medias abertas e pechadas.

- castelanismos morfosintacticos: erros no xénero, na colocaciéon dos pronomes atonos, formas
verbais compostas, OD de persoa con preposicion a.

- castelanismos ortograficos: uso da ortografia casteld en lugar da galega (Boda, armonia,
abogado).

TEMA 2. O GALEGO, LINGUA EN VIAS DE NORMALIZACION.

O galego ¢, desde finais da Idade Media, unha lingua minorizada porque esta nunha situacion de
desequilibrio ou desvantaxe con respecto ao castelan, lingua dominante ou en expansion que goza
de maior prestixio social e desenvolve as funcion elevadas, podendo provocar a substitucion

lingiiistica.



Para superar esta situacion e acadar un uso normal da lingua, compre levar a cabo o proceso
contrario, cofiecido como proceso de normalizacion lingiiistica, que ten o obxectivo de converter
a lingua en vehiculo normal de comunicacion entre os cidadans do territorio, recuperando o seu uso
en todos os ambitos da vida por parte de todos os estamentos sociais.

Tras a etapa dos Séculos Escuros, o galego comezou timidamente o proceso de normalizacion no
século XIX, ao recuperarse para os usos literarios. Este proceso experimentou un importante avance
na preguerra, mais durante a ditadura sufriu de novo un enorme retroceso. Teremos que agardar &
etapa democratica para vermos importantes avances na normalizaciéon do galego, porque o novo
marco legal (Constitucion do 78, Estatuto de Autonomia do 81 e a Lei de Normalizacion
Lingiiistica do 83) proclamao lingua cooficial e permite avances en diferentes ambitos: nas
administracions, no ensino ou nos medios de comunicacion publicos.

Para acadar con éxito o proceso de normalizacion compre a intervencion de diferentes sectores
sociais: institucions publicas (Xunta de Galicia, Secretaria Xeral de Politica Lingiiistica,
Parlamento, Universidade, Deputacions, Concellos...), a accidon de colectivos non institucionais € a
accion individual.

Actualmente hai factores favorabeis 4 normalizacion lingiiistica: menos prexuizos lingiiisticos,
mellor valoracidn social do galego, maior presenza en sectores urbanos e instruidos no mundo da
cultura; regaleguizacion de persoas castelanfalantes... Mais segue habendo factores negativos que
inciden negativamente na normalizacion: a pervivencia dos prexuizos, usos rituais da lingua,
actuacions politicas non favorables, actuacions de asociacion minoritarias contrarias ao galego e
perda continuada de falantes e ambitos nos que non avanza o proceso normalizador (sanidade,
xustiza, comercio, publicidade, Igrexa, ensino, medios de comunicacion privados). Nunca, desde a
Idade Media, se dispuxo de tantas armas para a normalizacioén lingiliistica mais nunca o perigo de
substitucion foi tan claro debido & perda continuada de falantes, sobre todo pola ruptura da
transmision xeracional da lingua.

En definitiva, o proceso de normalizacion estd nun momento decisivo, e o éxito do mesmo
dependera do interese e da eficacia das institucions e da toma de conciencia da cidadania.

Notas:

(1) As veces, as linguas minorizadas cualificanse erroneamente como linguas minoritarias
equiparando ambos termos, pero non sempre ¢ asi: hai linguas que tefien unha porcentaxe de
falantes superior a lingua dominante e estan minorizadas (o sardo € mais falado c6 italiano na illa de
Sardefia, e o occitano estd a piques de desaparecer en Francia, malia pertencer a unha comunidade
duns 11 milléns de habitantes). Pola contra, existen linguas minoritarias que tefien un uso

normalizado (o islandés con 300.000 falantes) e unha lingua normalizada e oficial nun estado pode



estar minorizada noutro: o casteldn, maioritaria ¢ dominante en Espafia ¢ minoritaria e esta
minorizada en USA.

(2) A Lei de Normalizacion Lingiiistica recolle os dereitos lingiiisticos en Galiza, a cooficialidade
do galego na Administracion Autondémica e municipal, o uso do galego no ensino e nos medios de
comunicacion e a responsabilidade dos poderes publicos na proteccion e fomento do galego.

(3) A Secretaria Xeral de Politica Lingiiistica, depende da Conselleria da Educacion, ¢ a
encargada desde 1983 da recuperacion e promocion do galego na Administracion e na sociedade en
xeral, pero resulta evidente que non conseguiu frear a substitucion do galego polo castelan.

(4) Organizacions non institucionais: Mesa pola Normalizacion Lingiiistica, Asociacion Socio-
Pedagoxica Galega, Pais e Nais polo Ensino en Galego, Mocidade Pola Normalizacién Lingiiistica,
AGAL...

TEMA 3. O GALEGO NO PRIMEIRO TERZO DO SECULO XX. Caracteristicas
lingiiisticas fundamentais. Contexto historico e situacion sociolingiiistica.

A comezos do século XX, o galego segue a ser a lingua maioritaria pero continia nunha situacion
de diglosia: o castelan ¢ a lingua mais prestixiada, a do ascenso social ¢ do medio urbano, con
presenza maioritaria nos &mbitos cultos e formais. Con todo, o proceso de recuperacion do galego
iniciado no Rexurdimento, rexistra agora un importante avance, usandose en ambitos dos que
desaparecera ou ben tifla pouca presenza: narrativa, teatro, ensaio, discurso politico,
correspondencia privada...

Os logros fundamentais neste proceso de normalizacion e dignificacion do galego foron
protagonizados polo movemento galeguista e polas organizacion e grupos inscritas no mesmo:
As Irmandades da Fala (1916) tefien como principal obxectivo a defensa, dignificacion e
expansion do idioma en todos os ambitos. Editaron o xornal 4 Nosa Terra, potenciaron o teatro,
fixeron proxectos para a galeguizacioén do ensino, fundaron editoriais (Lar, N6s).

O Grupo Noés. Modernizaron os xéneros menos desenvolvidos e crearon ensaio galego. Estenden o
galego a toda as formas de relacion que ata entdon o excluiran: mitins, anuncios comerciais,
correspondencia privada, conferencias, etc. A siia empresa mais significativa foi a publicacion da
revista Nos (1920-1936), onde publicaron traballos literarios ¢ doutras tematicas, demostraron a
validez do galego para o tratamento de todo tipo de temas.

O Seminario de Estudos Galegos (1923-1936), fundado por alumnado e profesorado universitario,
ten o obxectivo de estudar Galiza en todos os aspectos (etnografia, xeografia, arqueoloxia, historia,
ciencias naturais). Nace con eles o ensaio en galego.

O Partido Galeguista (1931) integra os membros mais cofiecidos das Irmandades e o Grupo Nos.

O seu obxectivo fundamental era a consecucion do autogoberno a través dun Estatuto de



Autonomia, aprobado en referendo en 1936. Nel promulgabase a cooficialidade do galego,
introducindoo no ensino e na Administracion, pero o alzamento militar impediu pofielo en practica.
CARACTERISTICAS LINGUISTICAS FUNDAMENTAIS. Malia a fundacién da RAG 1906 e
a pesar dos intentos do SEG non se acadou unha norma estandar. De todos os xeitos, o esforzo dos
escritores fixo que se acadase un galego culto supradialectal. E o que cofiecemos como galego
enxebrista, que se caracteriza por intentar diferenciarse do castelan. Neste afan para cubrir lagoas
léxicas acoden ao portugués ou ao galego antigo. Destaca o uso de arcaismos, vulgarismos e
hiperenxebrismos. Realizaron tamén alguns dicionarios e gramaticas de certo interese, coma a de
Carré Alvarellos e Lugris Freire.

TEMA 4. O GALEGO DE 1936 A 1975. Caracteristicas lingiiisticas fundamentais. Contexto
historico e situacion sociolingiiistica.

A ditadura franquista exerceu unha durisima represion contra a lingua e contra os intelectuais
galeguistas, derrubando os logros da etapa anterior e creando de novo unha situacion de diglosia
extrema: o castelan volve ser a Unica lingua valorada socialmente e usada nos dmbitos formais; o
galego, ainda que segue a ser a lingua mais falada, queda absolutamente desprestixiado e reducido
ao uso familiar. Diversos decretos prohiben o uso do galego e calquera defensa do mesmo
convértese nun acto perigoso.

Ata os anos 50 non existe ningunha actividade cultural en galego, excepto no exilio. Nesta década
iniciase unha apertura forzada da ditadura que permite certa actividade cultural e editorial na nosa
lingua. O mais destacable foi a creacion da editorial Galaxia (1950) por un grupo de intelectuais
galeguistas que pretendian recuperar o prestixio do galego como lingua da literatura e da cultura.
Nos anos 60 e 70 comeza un certo aperturismo do réxime que permite reavivar a vida cultural en
galego:

- Xorden partidos politicos nacionalistas clandestinos e asociacions culturais (O Galo, O Facho) que
promoven o uso do galego.

- A RAG instaura o Dia das Letras Galegas en 1963.

- En 1965 créase a catedra de Lingua e Literatura Galega na Universidade e ofrécese como materia
optativa na carreira de Filosofia ¢ Letras.

- En 1968 créase o centro de investigacion Instituto da Lingua Galega.

- Xorde o movemento da Nova Cancion Galega, impulsada polos cantautores de Voces Ceibes.
Malia este avance nos usos do galego, nestas décadas produciuse unha castelanizacion masiva da
sociedade, na que influiron decisivamente tres factores: o éxodo da poboacion agraria cara as
cidades; o aumento da escolarizacion (s6 en castelan) e a popularizacion dos medios de

comunicacion de masas (prensa, radio e a aparicion da TV).



CARACTERISTICAS LINGUISTICAS FUNDAMENTAIS. Ao non haber unha norma
estandar, a editorial Galaxia elaborou unas normas internas. E o que cofiecemos como galego
protoestandar, caracterizado pola simplificacion da ortografia (supresion de guions e apostrofos) e
a depuracion do Iéxico (rexeitan os dialectalismos, hipergaleguismos e castelanismos). Contribuien
tamén & correccion da lingua, a publicacion de novos dicionarios, a incorporacion da lingua e da
literatura galegas aos estudos universitarios e a creacion do Instituto da Lingua Galega, que
publica o primeiro método para a aprendizaxe do galego. A principios dos 70 a RAG publica as
primeiras “normas” do galego, antecedentes da actual normativa.

TEMA 5. O galego a finais do Século XX e comezos do XXI: Caracteristicas lingiiisticas
fundamentais. Contexto historico e situacion sociolingiiistica.

Coa Democracia nace un novo marco legal grazas ao que se amplian os usos do galego e se elabora
a norma estandar. A nova situacion lexislase nos seguintes textos:

— Constitucion espafiola (1978): establece o castelan como lingua oficial do Estado e a
cooficialidade de linguas nas comunidades con lingua de seu.

— Estatuto de Autonomia (1982): declara o galego como lingua propia de Galiza e cooficial co
castelan, e establece a obriga dos poderes publicos de promocionalo e impide a discriminacion polo
uso da lingua.

— Lei de Normalizacion Linguistica (1983): recolle as bases do proceso de normalizacion,
desenvolve os dereitos lingiiisticos e regula o uso oficial do galego nas diferentes administracions e
servizos (Xunta, Parlamento, concellos, medios de comunicacion, ensino).

— Plan Xeral de Normalizacion da Lingua Galega (2004) constituido por 445 medidas para
potenciar o galego. (As leis agochan un desequilibrio a favor do castelan, Gnica lingua para a que se
establece o dereito de usala e o deber de cofiecela).

Na etapa democratica acadaronse avances significativos na normalizacion do galego, presente en
ambitos antes impensables e mellor valorado que en épocas anteriores. Con todo, seguen existindo
prexuizos e unha situacion de diglosia a favor do castelan. Analizamos a sla presenza nos
principais sectores:

Na Administracion avanzouse no uso do galego de xeito desigual: a Xunta e o Parlamento estan
case normalizados na escrita € no uso oral dos altos cargos (ainda que ultimamente se esta a
producir un retroceso). Tamén foi significativo o avance na Administracion municipal, cunha
progresiva galeguizacion nas ultimas décadas. Pola contra, a Administracion de Xustiza ¢ reacia
ao uso do galego.

O ensino ¢ un medio estratéxico para a normalizacion dunha lingua, pero no caso galego segue a
funcionar como elemento desgaleguizador. Implantouse a ensinanza da lingua galega nos niveis

non universitarios desde principios dos 80, tamén como lingua oficial da administracion



educativa. En 2007 entra en vigor un decreto que establece que o galego debe ser lingua vehicular
doutras materias como minimo no 50% (nunca se chegou a cumprir, sobre todo no ensino privado e
en moitos centros publicos urbanos). O Decreto de plurilingiiismo de 2010 reduciuno a un maximo
do 30% . Na Universidade, a presenza do galego nas aulas e na investigacion ¢ minoritaria.

Nos medios de comunicacion, o dominio do castelan ¢ absoluto: desapareceron os poucos xornais
que habia en galego (hoxe temos o Nos, diario), nos audiovisuais a presenza do galego tamén ¢é
moi minoritaria: fronte 4 Radio Galega e 4 TVG (1985) hai unha esmagadora presenza de emisoras
e canles en castelan; onde ¢ mais esperanzador o uso do galego ¢ na internet, con presenza de
portais € xornais dixitais.

Nos sectores socioecondmicos e empresariais tamén predomina o castelan.

A Igrexa desempefiou un papel historico de castelanizacion e segue allea ao uso do galego.

Estes avances nos diferentes sectores non compensan o aspecto mais negativo: a perda de falantes,
especialmente entre a xente nova, arrastrada polo proceso de urbanizacion, polo predominio do
castelan nos medios de comunicacion, pola feble politica normalizadora do ensino e pola perda da
transmision xeracional da lingua. Segundo o ultimo estudo do IGE de 2014, o galego deixou de
ser por primeira vez na historia a lingua habitual da maioria da poboacién, pasando nunha
década do 57% ao 45%.

CARACTERISTICAS LINGUISTICAS.

En 1982, o ILG e a RAG publican Normas ortogrdaficas e morfoloxicas do idioma galego,
aprobadas e aceptadas como oficiais pola Xunta de Galicia. Esta normativa tivo reaccidons en contra

por parte do reintegracionismo, defensores dun maior achegamento ao portugués.



